
ABSTRAK

Kajian ini dilakukan bertujuan untuk mengukur tahap kepuasan kerja serta
mengenal pasti faktor-faktor yang mempengaruhi tahap kepuasan kerja di 92
Skuadron Simpanan Jurutera yang berpangkalan di Batu Kentonman, Kuala Lumpur.
Faktor-faktor atau pemboleh ubah yang dikaji dan diuji sama ada ianya mempunyai
hubungan korelasi yang signifikan dan mempengaruhi tahap kepuasan kerja iaitu
demografi, suasana atau keadaan pekerjaan, kepimpinan dan komitmen organisasi.

Elemen-elemen dalam setiap pemboleh ubah telah digubal berdasarkan kepada
teori-teori, pendapat-pendapat dan kajian terdahulu seperti Maslow (1970), Taylor
(1966), Alderfer (1972), Herzberg (1959), Weaver (1980), Cranny (1992), Mohd
Majid (1990), Stephen (1996), Locke (1976) dan Owen (2000).

Kajian ini menggunakan borang soal selidik dan menemu duga responden
secara rambang. Borang soal selidik yang diedarkan sebanyak 150 borang dan
dikembalikan kepada penulis sebanyak 133 borang (88.67%). Data yang diperoleh
telah dianalisis dengan menggunakan perisian SPSS.

Secara keseluruhan tahap kepuasan kerja di 92 Skuadron Simpanan Jurutera
adalah sederhana. Pemboleh ubah telah diuji dengan mendapatkan min, korelasi dan
regresi. Hasil ujian yang dilakukan didapati dua faktor yang mempunyai pengaruh
dan hubungan positif yang kuat dengan tahap kepuasan kerja iaitu suasana atau
keadaan pekerjaan dan kepimpinan.

Dapatan-dapatan kajian dapat memberi maklum balas kepada organisasi yang
berkaitan bagi meningkatkan tahap kepuasan kerja serta mengemas kini peranan dan

tugas yang perlu dilaksanakan supaya lebih efektif dan efisien.

ABSTRACT

This study was conducted to measure the level of job satisfaction and
identifying factors that influence job satisfaction in 92 Engineer Park Squadron which
was located at Batu Kentonmen, Kuala Lumpur. Various factors and variables were
tested to identify the significant correlation and factors influencing job satisfaction
such as demography, working environment, leadership and organization commitment.

Elements in each variables were developed based on theories, literatures and
opinions of Maslow (1970), Taylor (1966), Alderfer (1972), Herzberg (1959j,
Weaver (1980), Cranny (1992), Mohd Majid (1990), Stephen (1996), Locke (1976)
and Owen (2000).

The instruments used in the study was a set of questionnaires and interview.
About 150 set of questionnaires were disseminated where 133 questionnaires were
collected (88.67%). The data obtained was analysed by using SPSS software.

As an overall, the level of job satisfaction in 92 Engineer Park Squadron
recorded average scores. The variables were tested to identify the means, correlation
and regression. The output of test conducted were two factors, which showed strong
positive relationship and great influence to job satisfaction, namely working
environment and leadership.

The findings of the study would be a feedback to the organization to improve
the job satisfaction level and to review its roles and tasks so that it could be

implemented effectively and efficiently.

1.1

BAB 1

PENDAHULUAN

Pengenalan

1.1.1 Benteng atau ketahanan negara boleh ditafsirkan melalui kekukuhan
dan kestabilan dalam ekonomi, kestabilan politik dan perpaduan rakyat.
Perkembangan serantau memerlukan satu organisasi yang mantap dan mapan
dalam menangani sebarang ancaman dan kewujudan tentera menjadi tonggak
asas kepada kestabilan, keselamatan dan keamanan sesebuah negara.
Angkatan Tentera adalah satu organisasi dalam kerajaan di negara ini yang
menjadi tulang belakang atau benteng kepada pertahanan. Komposisi
Angkatan Tentera terdiri dari tiga elemen penting iaitu Tentera Darat, Udara

dan Laut.

1.1.2 Maruah dan kedaulatan negara Malaysia menjadi pertaruhan dan mesti
dipertahankan pada sebilang masa tanpa sebarang kompromi. Ianya menjadi
kemestian dan memerlukan satu organisasi yang kukuh dalam pembangunan
teknologi dan manusia. Komitmen anggotanya secara menyeluruh menjadi isu
atau teras yang tidak boleh dipersoalkan demi kredibiliti dan imejnya.

Disiplin, ketaatan, efisien, komitmen, kemahiran serta profesionalisme

menjadi tunggak asas di dalam Angkatan Tentera.

